
				এই পাতাটির মুদ্রণ সংশোধন করা প্রয়োজন। 
९ २ॐ কল্পদ্রুম |
বরুণ। এমাম বাড়ীতে। ঐ স্থানে প্রত্যহ সন্ধ্যাকালে, প্রাতঃকালে এবং দুই প্রহরের সময় নহবৎ বাজিয়া থাকে ।
এই সময় “গুবুৎ" শব্দে একটা তোপ হইল। হঠাৎ তোপধ্বনি হইবামাত্র দেবগণ চমকাইয়া উঠিলেন। র্তাহাদের বুক হুক্ হুক করিতে লাগিল। ক্রমে গুবুৎ ২ শব্দে কতকগুলো তোপ হইয়া গেল। 鲇
নারা । বরুণ ! এরূপ কামানের শব্দ করছে কেন ? বরুণ। বোধ করি নবাব মফস্বলে গিয়াছিলেন প্রত্যাগমন করিতেছেন তাই তার সম্মানার্থ তোপ হইতেছে।
ইন্দ্র । মফস্বল হইতে প্রত্যাগমন করিলে তোপ হয় ? বরুণ। হ্যা ভাই, নবাব মফঃস্বলে যাইলে, কি প্রত্যাগমন করিলে, সন্তান জন্মিলে, কোন পৰ্ব্বদিন উপস্থিত হইলে তোপধ্বনি হইয়া থাকে । তদ্ভিন্ন প্রত্যহ রাত্রি দশটা এবং চারিটার সময় তোপদাগ হয় ।
ইন্দ্র। দেখ বরুণ, রাজা কোন স্থানে যাইলে কিম্বা প্রত্যাগমন করিলে অথবা সন্তান জন্মিলে তোপ দ্বারায় সাধারণকে জ্ঞাত করান উপায়ট মন্দ নহে। আমি ইচ্ছা করেছি স্বর্গে গিয়াই কামান পাতবো । কারণ একজন রাজা বিদেশ হইতে দেশে আসিলে প্রজারা প্রায় ৫ । ৭ দিন পর্য্যন্ত জান্তে পারে না। অথচ ২ । ৪ বার কামানের শব্দ করলে সকলেই জান্তে পারবে দেবরাজ দেশে এলেন। বরুণ নবাব বাড়ীর কামান গুলোর আকৃতি আমাকে দেখাতে পার ?
“ চল ” বলিয়া বরুণ র্তাহাদিগকে নবাবের বাটীর সম্মুখে লইয়। যাইয়। দেখাইতে লাগিলেন। দেবরাজ অনেকক্ষণ একদৃষ্টে চাহিয়া দেখিয়া কহিলেন কামানটী প্রায় দশ হাত হইবে।
এখান হইতে সকলে এক স্থানে যাইয়া উপস্থিত হইলে উপ কছিল “বরণ কাকা দেখা যাচ্ছে ওটা কি ?” 驟
বরুণ । নারায়ণ! সম্মুখে নবাবের এমমি বাড়ী দেখ। হুগলীতে একটী এমাম বাড়ী আছে তদপেক্ষায় এ এমাম বুড়ীটা বৃহৎ । এইখানে মুসলমানের উপাসনাদি করিয়া থাকে। এমাম বাড়ীর ওদিকে ২ । ৩ টা পিতলের কামান আছে। মুসলমানদিগের কোন পর্বোপলক্ষে এ বাড়ীতে এমন ভীড়
হয় যে বায়ু প্রবেশের পথ থাকে না। মহরমের সময় এই স্থানে অতিরিক্ত জাক জমক হইয়া থাকে।

